Numberu de resolucion:
PA/6093/2025/521
Fecha: 3 de marzu del 2025

RESOLUCION

Analizada la documentacién del espediente de referencia, que se tramit6 d'alcuerdu cola
Llei 39/2015, de 1 d'ochobre, del Procedimientu Alministrativu Comun de les
Alministraciones Publiques, resulten estos

ANTECEDENTES DE FECHU

Primeru.- El sector del llibru n'asturianu y en gallego-asturianu o eonaviegu merez una
atencion especial de la Conseyeria de Cultura, Politica Llinguistica y Deporte pol papel
tan trescendental que xuega nel marcu xeneral de la promocion, difusion vy
normalizacién social d'estes Ilingues: la publicacién d'obres lliteraries o de llibros sobre
cualquier materia d'interés, n'asturianu o en gallego-asturianu/eonaviegu, ye un
elementu indispensable pa dar prestixu y relevancia a la llingua, y tien importancia
grande na escolarizacion y na formacién de la ciudadania. Por too esto, y nel marcu de
lo dispuesto n’Estatutu d’Autonomia del Principau d’Asturies y na Llei 1/98, de 23 de
marzu, d'Usu y Promocién del Bable/Asturianu, esta conseyeria desenvuelve dellos
programes de fomentu de la lliteratura y del llibru, ente los que destaca la convocatoria
de subvenciones a empreses editoriales pa la promocion del Ilibru n'asturianu y en
gallego-asturianu o eonaviegu.

Segundu.- La xestion de la politica llinguistica ta incardinada n'ambitu de la Conseyeria
de Cultura, Politica Llinguistica y Deporte, en virtu de lo dispuesto en Decretu 22/2023,
de 31 de xunetu, del Presidente del Principau d'Asturies, de reestructuracién de les
Conseyeries gqu'integren |'Alministracién de la Comunidd Auténoma, modificau pol
Decretu 10/2024, de 16 de febreru, del Presidente del Principau d'Asturies. En concreto,
d'alcuerdu col Decretu 63/2024, de 27 de setiembre, de primer modificaciéon del Decretu
25/2024, de 15 de marzu, pol que s'establez la estructura organica basica de la
Conseyeria de Cultura, Politica Llinglistica y Deporte, correspuende al Serviciu de
Planificacion y Normalizacién Llinguistica «la convocatoria y xestién de les llinies de
subvenciones, ayudes y premios pa la dinamizaciéon y promocion de la llingua asturiana
en tolos ambitos».

Terceru.- Por Resolucién de la Conseyeria d’Educacion y Cultura de 26 de mayu del 2016
(n'adelantre, Resolucién de 26 de mayu del 2016) aprobaronse les bases reguladores de
subvenciones pa la promocién del llibru n'asturianu y en gallego-asturianu o eonaviegu
(BOPAde 13 de xunu del 2016).



Cuartu.- El Plan Estratéxicu de Subvenciones 2023-2025 aprobdse por Resolucion
de 22 de febreru del 2023, de la Conseyeria de Cultura, Politica Llinguistica y Turismu
(BOPAN." 40, de 28 de febreru del 2023) y el so Anexu | incluye la llinia de subvenciones
pa la promocién del llibru n'asturianu y en gallego-asturianu o eonaviegu.

FUNDAMENTOS DE DERECHU

Primeru.- La Llei 38/2003, de 17 de payares, Xeneral de Subvenciones
(n'adelantre, LXS), establez n'articulu 22 que’l procedimientu ordinariu de concesion de
subvenciones ha tramitase en réxime de concurrencia competitiva, quier dicise, cola
aprobacion de la convocatoria publica correspondiente depués de I'aprobacién de les
bases reguladores de la mesma. Amas, el Decretu del Principau d’Asturies 71/1992, de
29 d'ochobre, pol que se regulal Réxime Xeneral de Concesion de Subvenciones
(n'adelantre, Decretu del Principau d’Asturies 71/1992), establez nos articulos 6.2y 7 que
'otorgamientu de subvenciones innominaes y xenériques n'‘ambitu de la comunida
autonoma del Principau d'Asturies ha realizase pente medies de convocatoria publica,
depués de I'aprobacion de les bases reguladores de la mesma.

Segundu.- La competencia pa convocar la concesién de la subvencién
correspuende a la Conseyeria de Cultura, Politica Llinguistica y Deporte al amparu de lo
dispuesto en Decretu 25/2024, de 15 de marzu, pol que s'establez la estructura organica
basica de la Conseyeria de Cultura, Politica Llinguistica y Deporte.

Terceru.- L'autorizacion del gastu ye competencia de la persona titular de la
Conseyeria de Cultura, Politica Llinguistica y Deporte, d'alcuerdu colo establecio n'art. 41
del Testu Refundiu del Réxime Econdmicu y Presupuestariu, aprobdu por Decretu
Llexislativu del Principau d'Asturies 2/1998, de 25 de xunu (TRREPPA), en rellacién col
articulu 7 de la Llei del Principau d'Asturies 8/2024, de 27 d'avientu, de Presupuestos
Xenerales pal 2025.

Cuartu.- La LXS afita nel so articulu 23.2 el conteniu minimu de les convocatories
aprobaes pol 6rganu competente.

Quintu.- Esta convocatoria, por tar dirixida a entidaes que desenvuelven
actividaes econémiques, atdépase suxeta al Reglamentu (UE) n." 2023/2831 de la
Comision, de 13 d'avientu del 2023, relativu a I'aplicaciéon de los articulos 107 y 108 del
Tratau de Funcionamientu de la Union Europea a les ayudes de minimis (DOUE de
15/12/2023), norma esta d'algame xeneral, aplicable directamente y obligatoria en tolos
sos elementos.

Sestu.- Existe creitu afayadizu y abondu na aplicacién presupuestaria
21.02.455G.472.018 de los Presupuestos Xenerales del Principau d'Asturies pal 2025.



Polo tanto, vistos los preceptos llegales mentaos y demas d'aplicacion xeneral,
pola presente

RESUELVO

Primero.- Autorizar un gastu destindau a esta convocatoria, por importe de
CIENTO DIEZ MIL EUROS (110.000 €), con cargu a laplicacion presupuestaria
21.02.455G.472.018 de los Presupuestos Xenerales del Principau d’Asturies pal 2025.

Segundo.- Aprobar la convocatoria publica de subvenciones, en réxime de
concurrencia competitiva, pa la promocion del llibru n'asturianu y en gallego-asturianu o
eonaviegu, que va desenvolvese d'alcuerdu coles prescripciones que de siguio
s'inxerten:

1.- Oxetu

1.1. Esta convocatoria tien por oxetu la concesién de subvenciones, en réxime de
concurrencia competitiva, pa la promocion del llibru n'asturianu y en gallego-asturianu o
eonaviegu pente medies d'ayudes econdmiques a empreses editoriales pa la edicion de
llibros orixinales o traducios d'otres llingles (con una tirada minima de 300 exemplares;
y con una estensidn que nun seya inferior a 50 paxines, sacante en llibros infantiles y
xuveniles) y que pol so interés y calida ayuden a la normalizacién social de la llingua y al
arriquecimientu de la nuestra cultura, faciendo posible la constitucién d'un fondu
bibliograficu en Ilingua asturiana. Nes obres traducies I'ayuda va estendese a los gastos
derivaos de la traduccion.

1.2. Ensin perxuiciu de la posible presentacién de dellos proyectos por cada
solicitante, en nengun casu limporte de l'ayuda concedida a cada persona, entida o
empresa beneficiaria va poder pasar la cantidd maxima de 55.000 €. Nesi casu, y cola mira
de nun superar esa cantida, van entendese automaticamente desestimaos los proyectos
presentaos por una mesma entida solicitante que sacaren peor puntuacién en
comparanza colos sos proyectos meyor puntuaos.

1.3. Queden escluyios d'esta ayuda los llibros de testu pa usu escolar, amas de los
llibros recortables, de pegatines, d’exercicios, de coloriar y pintar, albumes, partitures

musicales y cualquier tipu de llibru ensin testu.

2.- Réxime xuridicu



Ensin perxuiciu de lo dispuesto na Llei Xeneral de Subvenciones y el Reglamentu
(UE) n." 2023/2831 de la Comision, de 13 d'avientu del 2023, relativo a l'aplicacién de los
articulos 107 y 108 del Tratau de Funcionamientu de la Unién Europea a les ayudes de
minimis (DOUE de 15/12/2023), esta convocatoria de subvenciones va rexise poles
Bases reguladores de 26 de mayu del 2016.

3.- Gastos subvencionables

Los gastos subvencionables van ser los establecios na base V de la Resolucion de
26 de mayu del 2016.

Los gastos indirectos del proyectu van ser subvencionables hasta un maximu del 10
% del presupuestu aprobau, siempre qu'a criteriu de la Comisién de Valoracion seyan
necesarios y xustificaos pal so desenvolvimientu, y s'estableza a les clares el porcentaxe
d'imputacion de los mesmos nel presupuestu presentau.

Nel casu d'ayudes a la traduccion, establezse un preciu maximu de 11 € por foliu
tipu de 1.800 caracteres, que se va calcular sobre l'orixinal.

4.- Requisitos pa solicitar la subvencién y forma d’acreitalos

4.1. Va poder presentase a esta convocatoria como solicitante cualquier empresa
privada (persona fisica o xuridica) que tenga como oxetu social, Unicu o ente otros, la
edicion de llibros, y que tenga’l domiciliu social, establecimientu o delegacién comercial
nel Principau d'Asturies. La empresa ha cumplir los requisitos establecios na base Ill de
la Resolucion de 26 de mayu del 2016.

4.2. La solicitu ha presentase nel modelu normalizau que s'atopa disponible na sede
electrénica del Principau d’Asturies (www.asturias.es), portal onde ta publicada la ficha de
serviciu, que va poder atopase metiendo’l codigu AYUDO063T01 nel buscador de cabecera
(asitidu na parte cimera derecha de la paxina), na que va poder atopase amas el testu
integru de la Resolucibn de Convocatoria, les bases reguladores y informacion
complementaria.

Ha presentase una solicitl por cada proyectu.

4.2.1. La solicitu tien que s'acompafiar necesariamente de los documentos que
s'indiquen de siguio:

4.2.2.1. Documentacién técnico

a) Proyectu detalldu, qu'ha tener como conteniu minimu y imprescindible:

» Titulu, autor/ay tipu d'obra.



» Copia dixital del testu completu que se va editar.

» Resefia curtia de la trayectoria del autor o autora n'‘ambitu de la
lliteratura n'asturianu o gallego-asturianu/eonaviegu (especificando,
nel so casu, llibros publicaos, articulos y gallardones).

» (Caracteristiques técniques del llibru (formatu, papel de cubierta y
interior, tintes, encuadernacién, etc.).

» Nel casu de traducciones ha axuntase muestra de cinco folios de la
traduccién (acompafiando copia dixital completa del llibru orixinal);
amas, habra presentase una resefla curtia de la trayectoria del
traductor/a y el n." de folios tipu.

» Resefla curtia de la trayectoria de la empresa editorial, o de
profesionales de la mesma que s'encarguen del proyectu, n'actividaes
d’edicion de llibros.

» (Catalogu editorial, y ambitu y puntos de distribucién comercial.

b) Presupuestu equilibrau quincluya les parties que la integren, recoyendo los
gastos y ingresos de l'actividd pa la que se solicita ayuda, onde se recueya
'aportacion econdmica de la persona o entida solicitante pal
desenvolvimientu de l'activida (esta cantida tien que ser polo menos d’'un 10
% del presupuestu total de l'activida). Nel presupuestu ha facese constar
limporte de 'ayuda econdmica solicitada pola entida peticionaria, que nun
tien que pasar del 90 % del presupuestu total del proyectu.

4.2.2.2. Documentacion alministrativo

a) La presentacion de la solicitu pola entida solicitante va suponer l'autorizacion
al érganu xestor pa recoyer esta informacion:

» (Copia del DNI de persona fisica.
» Copia del NIF d’entida xuridica.
» Copia del DNI de la persona qu'actie como representante de la entida.

» Documentu actualizdu acreitativu de tar dada dalta n'epigrafe
correspondiente del IAE y na Segurida Social como empresa ( hamas
persones fisiques).

» Documentacion acreitativo de que la entida solicitante tien el domiciliu
social, establecimientu o delegacion comercial nel Principau d'Asturies.

» Certificacion acreitativa de que la entida ta al corriente de les sos
obligaciones tributaries, de nun ser deudora cola Facienda del Estau
nin cola Facienda del Principau d'Asturies y del pagu de cotizaciones a



la Segurida Social.

D’esta manera, los documentos ya indicaos nun han presentase, sacante
que'l solicitante manifestare oposicion espresa a la consulta o obtencién al
traviés de la ferramienta d'interoperabilida ente les Alministraciones
publiques de la documentacion sefialao enriba. Nesi casu, si va tener que lo
presentar.

b) Sila entida solicitante ye una persona fisica, habra presentar copia del Ultimu
recibu d'ingresu de cuota del Réxime Especial de Trabayadores Auténomos. Si
se solicita mas d'un proyectu, esti documentu namas ye menester presentalu
una vez.

c) Nel casu de que la entida solicitante seya una entida xuridica, habra presentar
copia d'escritura de constitucién y les sos modificaciones. Si se solicita mas
d'un proyectu, esti documentu namas ye menester presentalu una vez. De
toles maneres, si la escritura ya la present6 primero la entida solicitante en
cualquier Alministracién, nun va tar obligada a proporcionar esta
documentacion, siempre qu'indique en qué momentu y énte qué dérganu
alministrativu lo presento.

d) Ficha d'acreedores rellenada de manera correcta y tramitada pola entida
bancaria (namas cuando se solicite subvencion del Principau d'Asturies pela
primer vez, o cuando hubiere dalgin cambéu que se tenga que sefialar nella).

e) D'alcuerdu col articulu 6 del Reglamentu (UE) n.” 2023/2831 de la Comisién, de
13 d'avientu del 2023, relativu a l'aplicacion de los articulos 107 y 108 del
Tratau de Funcionamientu de la Unién Europea a les ayudes de minimis
(DOUE de 15/12/2023), la persona o entida solicitante ha presentar
declaracion, escrita o en soporte electrénicu, referente a toles demas ayudes
de minimis recibies nos dos exercicios fiscales anteriores y a lo llargo del
exerciciu fiscal en cursu que tean suxetes al Reglamentu mentau o a otros
reglamentos de minimis. Esa declaracion ha incorporase nel modelu de
solicitu.

En nengun casu van subvencionase proyectos d’entidaes solicitantes nos que
limporte total de les ayudes de minimis concedies pase de 300.000 euros en
cualquier periodu de trés exercicios fiscales.

5.- Comision de Valoracién y 6rganu competente pa la instruccién y resolucién del
procedimientu

5.1.- La Comision va tar presidida pola persona titular de la Direccion Xeneral
competente en materia de politica llinglistica (o persona en quien delegue), y integrada
por un minimu de trés y un maximu de cinco persones que van actuar en calida de



vocales, de les que polo menos dos van ser personal adscrito al érganu instructor y les
demas van poder ser persones vinculaes al ambitu de la llingua y cultura asturiana. Va
actuar como Secretariu/a un emplegau publicu o una emplegada publica con adscripcién a
la Direccién Xeneral competente en materia de politica llinguistica.

En casu d'ausencia o enfermeda, y en xeneral cuando se dea dalguna causa
xustificada, los miembros titulares de la Comisién de Valoracion van sustituyise polos que
I'6rganu competente designe como suplentes.

5.2.- L'érganu instructor va ser el Serviciu de Planificacion y Normalizacién
Llinguistica, resolviéndose’l procedimientu por resolucion de la persona titular de la
Conseyeria de Cultura, Politica Llinguistica y Deporte.

El plazu maximu pa resolver y notificar la resolucién del procedimientu va ser de
seis meses. El plazu va computase de magar se publique la convocatoria
correspondiente.

Trescurriu’l plazu maximu ensin recayer resolucion espresa, les entidaes
solicitantes van poder entender desestimaes les solicities por silenciu alministrativu.

6.- Plazu y sitiu pa la presentacién de solicitues

Les solicites han presentase nel plazu de 20 dies habiles a cuntar dende I'otru
dia de publicase I'estractu d'esta convocatoria en BOPA, segun modelu normalizau que
s'atopa disponible na ficha de serviciu publicada na sede electronica del Principau
d'Asturies (https://sede.asturias.es). Pa la so localizacién va poder metese’l codigu
AYUDOQO063T01 nel buscador de la cabecera (asitiau na parte cimera derecha de la
paxina).

Les solicities han presentase d’alcuerdu col articulu 16 de la Llei 39/2015, de 1
d’'ochobre, ensin perxuiciu de lo dispuesto n‘articulu 14.2 del mesmu testu llegal al
respective de la obligacién de rellacionase de manera electronica pa los suxetos
indicaos nél.

Si dalguna de les entidaes solicitantes obligaes a presentar la soliciti de manera
electrénica la presenta presencialmente, va pidise que la subsane cola so presentacidon
electrénica. A estos efectos va considerase como fecha de presentacion aquella na que
se fixere la subsanacion, d'alcuerdu colo sefialao n‘articulu 68.4 de la Llei 39/2015, de 1
d’'ochobre.

Si la solicitt nun cumple tolos requisitos esixios na norma de convocatoria,
I'6rganu competente va pidir a la persona o entida interesada que la subsane nel plazu
maximu y improrrogable de 10 dies, indicando-y que, si nun lo fixere, va considerase
que desistio del so pidimientu, depués de resolucién que va tener que se dictar nos
términos previstos del articulu 68 de la Llei 39/2015, de 1 d'ochobre.

7.- Procedimientu de concesion



7.1. El procedimientu de concesion de subvenciones va tramitase en réxime de
concurrencia competitiva, na forma establecida n'articulu 24 de la Llei 38/2003, de 17 de
payares, coles precisiones contenies na base Xl de les bases reguladores de 26 de mayu
del 2016.

La resolucion del procedimientu va espublizase en Boletin Oficial del Principau
dAsturies. Esa publicacién va producir los efectos propios de la notificacion, y esto
d'alcuerdu colo establecio n'articulu 45.1 y concordantes de la Llei 39/2015, de 1
d’'ochobre.

7.2. Namas van poder recibir subvencién aquellos proyectos qu’algamen o pasen
la puntuacion minima de 51 puntos, por una cantida maxima de 6.000 € por proyectu y
siendo’l 90 % el porcentaxe maximu subvencionable del presupuestu aprobau.

7.3. Los proyectos van ordenase pola puntuacion sacada, n‘orde decreciente (de
mayor puntacién a menor puntuacion), estableciéndose una prelacion ente los mesmos
cola mira de determinar el porcentaxe subvencionable del presupuestu aprobau, que va
aplicase a tenor d'estos tramos de puntuacion:

» Si'l proyectu saca ente 100 y 91 puntos, la cantida de la subvencion va ser el
90 % del presupuestu aprobau.

= Si'l proyectu saca ente 90 y 81 puntos, la cantida de la subvencién va ser el 88
% del presupuestu aprobau.

» Si'l proyectu saca ente 80y 71 puntos, la cantida de la subvencién va ser el 86
% del presupuestu aprobau.

» Si'l proyectu saca ente 70y 61 puntos, la cantida de la subvencién va ser el 84
% del presupuestu aprobau.

» Si'l proyectu saca ente 60 y 56 puntos, la cantida de la subvencién va ser el 80
% del presupuestu aprobau.

= Si'l proyectu saca ente 55y 51 puntos, la cantida de la subvencién va ser el 75
% del presupuestu aprobau.

7.4. Cuando’l creitu autorizdu nun seya abondu pa financiar les cantidaes
asignaes d'alcuerdu colos criterios de valoracion sefialaos enantes, va amenorgase la
cantida de les subvenciones que se concedan, repartiendo’l déficit de financiamientu
proporcionalmente a la cantida asignada de primeres.

8.- Criterios de valoraciéon



D’alcuerdu cola base X de les bases reguladores de 26 de mayu del 2016, la
Comision va valorar los proyectos seguln los criterios marcaos nes mesmes y siguiendo

esti desglose:

a) Caliday interés lliterariu de la obra presentada: va valorase, nuna escala de 0 a
30 puntos, a tenor de la estructura, tematica y estilu, y valorando sobre manera
aspectos como l'usu de los recursos técnicos, la ellaboracion del conteniu, los
valores estéticos de la obra o la creativida.

b) Grau de correccion llinguistica de los testos: hasta un maximu de 25 puntos con

esti detalle:

» Escelente correccidn ortografica, sintactica y riqueza léxica: 25 puntos.
* Bona correccion ortografica, sintactica y riqueza léxica: 20 puntos.

» Abonda correccion ortografica y sintactica: 10 puntos.

» |nsuficiente correccién ortografica y sintactica: O puntos.

c) Caracteristiques técniques de la edicion: hasta un maximu de 15 puntos, con

esti detalle:

» Llibros con una estension igual o superior a 240 paxines: 7 puntos.
» Llibros col atributu de color (4 tintes): 3 puntos.

= Llibros col atributu de tapa dura: 3 puntos.

» Llibros con formatu igual o superior a A4: 2 puntos.

d) Trayectoria de la empresa editorial, o de profesionales de la mesma que
s'encarguen del proyectu, n'actividaes d'edicion de llibros: hasta un maximu de
10 puntos, sefialandose:

Trayectoria mui consolidada, cola xestion y edicién de mas de diez
proyectos editoriales nos cinco afios anteriores a la convocatoria:
10 puntos.

Trayectoria bien consolidada, cola xestion y edicion d’ente seis a
diez proyectos editoriales nos cinco afios anteriores a la
convocatoria: 8 puntos.

Trayectoria abondo consolidada, cola xestion y edicion d'ente trés a
cinco proyectos editoriales nos cinco afios anteriores a la
convocatoria: 6 puntos.

Trayectoria non consolidada: 4 puntos.

e) Trayectoria del autor o de la autora y/o traductor o traductora n'ambitu de la
literatura n'asturianu o gallego-asturianu/eonaviegu: hasta un maximu de 10
puntos, sefialandose:



* Numberu de llibros publicaos:
-Mas de cinco: 10 puntos.
-Ente tres y cinco: 7 puntos.
-Menos de tres: 5 puntos.

-Sin llibros publicaos pero contribuciones en revistes lliteraries: 2
puntos.

= Gallardones lliterarios:

-Ganador/a de dalgun de los premios convocaos pol Gobiernu del
Principau d’Asturies: 5 puntos.

-Ganador/a de dalgun de los premios convocaos por entidaes locales
o entidades ensin animu d'arrequecimientu radicaes nel Principau
d’Asturies: 3 puntos.

-Ganador/a de dalgun de los premios convocaos por entidaes privaes:
1 puntu.

f) Interés cultural y social de la obra presentada: hasta un maximu de 10 puntos,
sefialandose:

= Ediciones de noveles inédites: 10 puntos.

» Ediciones d'obres inédites que nun seyan noveles: 7 puntos.

» Traducciones al asturianu o gallego-asturianu/eonaviegu d'obres
publicaes n'otres llingUes: 5 puntos.

» Reediciones, obres descatalogaes o llibros billingties con llingua
distinta del castellanu: 3 puntos.

» Llibros billingUes asturianu/castellanu: 1 puntu.

9.-Pagu de la subvencién
1. Con caracter xeneral les subvenciones concedies van pagase desque s'acreite la
execucion del proyectu subvencionau y depués de xustificar el gastu subvenciondu en

tiempu y forma.

2. A pesar de lo dispuesto n'apartau anterior, los proyectos subvencionaos con
un importe inferior a seis mil diez euros (6.010 €) van pagase automaticamente a la



firma de la resolucién de la concesion. Polo tanto, van pagase con calter antemanau a la
xustificacion del cumplimientu de la finalida pa la que se concedi6 la subvencion, ensin
gue seya esixible la presentacién de garantia, d'alcuerdu colo dispuesto n‘articulu 12 del
Decretu 71/1992, de 29 d’'ochobre, nos términos de les Resoluciones de la Conseyeria de
Facienda de fecha 19 de marzu y 30 de xunetu del 2001 de modificacién de la
Resolucion de fecha 11 de febreru del 2000, poles que se regula’l Réxime de Garanties
pal Pagu Antemanau de Subvenciones.

3. En cualquier casu, el pagu antemanau de la subvencion nun quita de la
obligacién d'acreitar en plazu’l cumplimientu de les condiciones establecies na
resolucion de concesion.

4. Tal como s'establez n'articulu 10 del Decretu 71/92, de 29 d'ochobre, pa
proceder al pagu de les ayudes superiores a 3.005,06 € I'érganu instructor va comprobar
que la entida beneficiaria ta al corriente de les obligaciones tributaries y cola Segurida
Social, y nun tien deudes cola Facienda del Principau d'Asturies.

10.- Xustificacion de la subvencion

La xustificacion ha llevase a cabu na forma establecida na base XIV de la
Resolucion de les bases reguladores de 26 de mayu del 2016, pol sistema de cuenta
xustificativa; en concreto, la llista clasificada de gastos y inversiones de l'activida ha
presentase segun modelu que s'atopa disponible na ficha de serviciu publicada na sede
electronica del Principau d'Asturies (https://sede.asturias.es). Pa localizala va poder
metese’l codigu AYUDO063T01 nel buscador de la cabecera (asitidu na parte cimera
derecha de la paxina).

El plazu maximu pa la xustificacion de les ayudes concedies va ser de 10 meses
cuntaos de magar se publique la resolucién de concesion en BOPA.

Como muestra de l'activida subvencionada va haber que presentar de mano un
Unicu exemplar de la obra editada que contenga la lleenda «Cola ayuda de la Conseyeria
de Cultura, Politica Llinguistica y Deporte» pa proyectos en llingua asturiana y «Col axuda
da Conseyeiria de Cultura, Politica LlingUistica y Deporte» pra proyectos en gallego-
asturianu o eonaviegu. Si'l llibru s'editare primero de la publicacion de la concesién, ha
incluyise esa lleenda na web de la editorial, onde venga la informacion relativa al llibru.

Desque se compruebe que la documentacién xustificativo ye correcto, la
Conseyeria de Cultura, Politica LlingUistica y Deporte va solicitar a la editorial la entrega
d'un nimberu concretu d'exemplares, qu'’en nengun casu va poder pasar de 40 (con
independencia del exemplar de muestra mentau enantes). Desque s'entreguen los
exemplares, la xustificacién va tar rematada.



11.- Revocacién, reintegru y réxime de sanciones

La revocacion, reintegru y el réxime de sanciones va llevase alantre d'alcuerdu colo
que s'establez na base XIX de les bases reguladores de 26 de mayu del 2016. Atendiendo
a lo dispuesto nesa base XIX, I'incumplimientu del proyectu superior al 50 % va equivalir
a la revocacion total de la subvencion concedida.

Tercero.- Disponer la publicacion del estractu d'esta convocatoria en Boletin
Oficial del Principau dAsturies (BOPA), pudiendo consultase’l testu completu de la
mesma na Base de Datos Nacional de Subvenciones
(http://www.pap.minhap.gob.es/bdnstrans/index), d'alcuerdu colo previsto nos articulos
18.2'y 20.8.a) de la Llei 38/2003, de 17 de payares.

Esti actu pon fin a la via alministrativa y contra él pue interponese:

a) Recursu potestativu de reposicion énte la conseyera de Cultura, Politica
Llinguistica y Deporte. El plazu pa la presentacion d'esti recursu va ser d'un mes.

b) Recursu contencioso-alministrativu énte la Sala de lo Contencioso-Alministrativo
del Tribunal Superior de Xusticia del Principau d'Asturies. El plazu pa la
presentacion d'esti recursu va ser de dos meses.

Estos dos recursos nun puen simultaniase y el plazu pa la so interposicion va
cuntase, en dambos casos, dende l'otru dia de publicase esta resolucién en Boletin
Oficial del Principau dAsturies (d'alcuerdu a lo establecio n'articulu 28 de la Llei del
Principau d'Asturies 2/1995, de 13 de marzu, sobre Réxime Xuridicu de I'Alministracion
del Principau d'Asturies; y n‘articulu 123 de la Llei 39/2015, de 1 d'ochobre). Too esto
ensin perxuiciu de que los interesaos puedan exercitar cualquier otru recursu que-yos
paeza oportunu.

Ana Vanessa Gutiérrez Gonzalez
Conseyera de Cultura, Politica Llinguistica y Deporte



